
EDEMEDE NKOWA

'ime otutu ebe n'ime obodo Naijiria, enwé
na umuanumanu ndi 0zo ka ndi na agba nta na
agbagburu, na-eri kwa nkaa mere haji na ezotu
onwe ha. Site otua, ya aburukwa ihe isi ike ihu ha
na ebe obibi ha. Dika odinaala siri diri, ndi Lagwa
na Umunokwu anaghi egbu, ha anaghi eri, ma obu
imekpa enwé ndia ahu. Umunokwu, bu buru otu
nime ofo asato enwere na Lagwa, mana ugbua, ha
buzi ndi kwuru onwe ha. N'ime akwukwo ngosi a,
akpoo aha Lagwa, ndia na ele anya bu obodo abuo -
Lagwa na Umunokwu, ndi no na ochichi ime obodo
Mbaise nke no na steeti Imo nime obodo Naijiria.

Udi enwé nke ana ahu taa na Lagwa ka a na akpo
enwé Sclater’s na asusu bekee (aha sayensi ya bu
Cercopithecus sclateri). Udi enwéa di uko burukwa
opuru iche, nke anahu nani na owuwa anyanwu
na ndida nke Naijiria. O dighikwa ebe 0zo ono
na uwa dum gba gburugburu. Ndi Lagwa ka ana
kpo “imerienwe,” n'ihi na iri anu enwé di na nso na
Lagwa. Ndi Lagwa na eji onodia, na anya isi. Ha were
la enwe ndia, dika “umuada” nke obodo ha na kwa
“onyinye nke si n'aka Chineke!” Na nkowa otu chifu,
“mgbe obula onye obia biara, ha na akpoga ha ebe
enwé ndia, ka ha lere ha. Ha na enwe obi uto ihu
ha, etu ha si ari elu na awughari ebe nile site na otu
osisi ruo na nke 0zo, nakwa etu ha si akpa agwa....
Ndi a biara abia ga ebido jawa ndi Lagwa na
asi “Ah! Ndi Lagwa bu ndi agoziri agozi, ha
nwere isi oma site na inweta enwé.’

Na mgbochie, enwé na ebi na oke
ohia kara aka. Ebea ka ha na enweta
ihe oriri buru ibu nke ha na eri.
Mana ugbua, site na etu onu
ogugu mmadu si eto na amuba,
oke ohia niile no na Lagwa
aburula ebe asucharala were
ha na akozi ugbo. Ufodu aburu
ebe aruru ulo. Ihe nkea putara
bu na enwé ndia na-achozi
nri n'ebe mmadu bi. O si otua,
buru ihe ndi biketere mmadu
nso. Dika Onye Eze Apostle
Alex Sonde Iwuh onyenke lara
mmuo kwuru, anyi “emebiela
oke ohia site nigbu osisi niile
ndia, ebe enwé na ano enwé

anuri, na agho unere, oroma na nri ndi 0zo. Ebe
ha n‘enweghikwa ihe oriri, ha na abiakwa n’ulo na
achota ihe ha ga eri”

Site na mmekorita ndi Lagwa na enwe, nke
puru iche, Lagwa abuurula obodo amaama, aha
ha na-ada uda site na nkea. Dika Onye Eze Cosmas
Onyeneke kwuru, “Anyi bu ndi amaama n'uwa nile
gburugburu.Enwéa buihe nrite anyi na-akanna-nna
anyi ha nke foro taa. Ha bu ejiri mara Lagwa. Enweghi
ejiri mara 0zo anyi nwere na-abughi nkea. Anyi na
ekele Chineke onye mere anyi ji di ndu taa were
keta ihe nketa nkea nna-nna anyi ha hapuru anyi’

N'eziokwu, nchekwa enwe ndia ka ana eche
bidoro mgbe obodo a fulitere. lhe akwukwo nkowa
nkea bu nchikota akuko ifo nke Lynne R. Baker, PhD,
chikotara mgbe o na agba ndi Lagwa ajuju onu nke
ahaziri ahazi na nke odurukuo, kamgbe ufodu afo
ole gara aga ugbua.




KEDU IHE KPATARA EJI ECHEKWAWA ENWE NA LAGWA?

a asikwa akuko ufodu ana ako
banyere nchekwa enwé di na udi na udi kama,
otutu ndi mmadu ma nkea:

Tupu onye obula ebiri n'alaa, enwé
adirila rii. Enwé biri na nnukwu oké ohia na-
eri nri obula ha huru ebe ahu. Otu ubochi
otu nwoke ana akpo Agwa biara n‘obodo
a. Okpotara nwunye ya di ime. Ututu obula,
Agwa ahapu ulo ya gaa iru oru ubi ya, ma
sikwa nkeahu chuo nta umuanumanu. Otu
ubochi, o notere aka n'ime ohia. Ma aguru
gutara nwanyi ya di ime isi abaghi okpu nke
butere ike jiri gwu ya. Ka o no na eche di ya, enwé
ezere n'igwe bia na ezi ha. Ha arikwasa osisi ndi
no na ezi ha wee na aghotara ya mkpuru osisi
ndia. Ya ewere rijuo afo, zuo onwe ya na nwa no
ya n‘afo. Mgbe Agwa lotara, nwanyi ya ewere
koro ya ihe nile mere. Ka enwé ndia nyechara
nwanyi aka 0zo, na ubochi nke abuo, obi toro ya
uto ebe enwé ndia no. Ya ewere kwubie okwu si
na site n'ubochi ahu gawa n’ihu, onweghi onye
obula ga egbu anumanu nwere ike ikpa udi Agwa
nkea n‘ime ezi n'ulo ha ma o bu kwanu mekpaa
ha ahu, nime obodo ha. Nkea mere ndi Lagwa ji
na ahu enwé n’anya.

Akuko ndi 0zo kowara ihe mere, ndi Lagwa
n'adighi emeru enwé ahu bu nkea...

Mgbe ndi mmadu gara oru ma hapu umu ha
n'ulo, enwé ga akpukota n'igwe, chekwa ha ruo
mgbe ndi muru ha ga alota. Ha hu ihe oghom (ihe
na emeru ahu) obula, dika anu 0joo, enwé ga

ezopu nwantakiri ahu ma obu mee otu ndi
nwe nwa ga esi ama na nsogbu di.

Mgbe ochie, enwé nyerela ndi Lagwa aka, \\ E

na oge agha mba na ibe ya. Na oge ahuy, oke
ohia nyereaka dika ihe mkpuchite, ma obu
ihe nchekwa diri Lagwa ebe obodo gbaraya
gburugburu no. Enwé biri na oke ohia. Mgbe
ha huru onye na abughi onye obodo ahu, ma obu
onye mba 0zo bu egbe ma obukwanu ihe 0zo eji
alu agha, enwé ndia ga eme mkpotuy, nkea ga

eme ka ndi Lagwa mara na nsogbu di. N'iga n’ihu,
otu onye Lagwa kowara si “ndi Lagwa ga esi otua,
soputa n'igwe ka ide mmiri, chekwaa onwe ha. Site
na ime otua, ndi mgbe ochie anyi enwé ihunanya
buru ibu n'ebe enwé ndia no.”




ENWE NDIA, HA NWERE IKE IKPAFE 0BODO LAGWA AZU?

a-mgbe ochie, enwé amutala na ha nwere
ezi nchekwa n'ime Lagwa. O bu nani na amaghi ama
ka ha nwere ike iji akpafe oke. Dika otu onye chifu siri
kwuo, enwé “matara oke ka aga asina chi ha duru
ha oduy, ka ha hapu igafe ebe ndi 0zo. Maka ha mee
otua, ndi ebe ahu ga egbu ha.” Anasi na, oge obula
enwé gafetara na obodo 0z0, 0 ga amata ichoputa
nwada si Lagwa ana alu na ebe ahu. Ebe obula ha
bi, ndi Lagwa na echekwa enwé. Akuko gara n'ihu
naa si...

Otu mgbe, enwé gafere oke, banye n‘obodo
ha na Lagwa gbatara. Ndi nwe obodo ahu churu
enwé ahu ka ha gbuo ya. Enwé ahu agba banye
n‘ime ulo otu nwa ada amuru naLagwa, nke aluru
na obodo ahu. Mgbe nwanyi ahu huru enwé ahuy,
ya agbachie uzo ya, ma gwa mmadu niile ka ha
laa. Ma mgbe chi jiri, ndi ahu niile lawachara,
ya emehee uzo ka enwé ahu lawa na enweghi
nsogbu obula.

Akuko dika nkaa kowakwara ihe mere otu nwa
ada Lagwa, nke luru di na ezinaulo 0joo nke butere
ya oke nsogbu. Nke a nyere ndi

obula, enwé nke si Lagwa asoro ni igwe, ka mmiri
gaa na obodo ahuy, ebe ana-alu nwanyi ahu. Ha
anojuo nelu ulo ya, ma banye n'ime usekwu ya.
Onweghi onye obula matara ka ha si banye n’ebe
ahu. Mgbe ndi obodo ahu huru enwé ndi ahuy,

n'ime ohia. Mgbe d| nwany! ahu huru

Lagwa oke nsogbu na obi. Ha
ewere zukota kpaa nkata

otu ha ga esi akpolata o LYW o
nwa ha n'ulo. Tupu /A ‘ "

ha emewe ihe

nke a, ya ewere yoo ndi 0go ya

ayiyo mgbahara. Udo esi otua
were diri na etiti ezinulo
ndia. Onweghi mgbe
ha mekutara nwada
Lagwa ahu ozo.



KEDU NHA DIIRI MAKA IGBU ENWE? 7

nwere nha di iche iche nke onye gburu >
enwe na Lagwa na adata. Site na onye obuy, ahuhu Onwere Onye blara
ya nwerike di nta ma obu rie nne. Ndi Lagwa )

ohuru ya. O no na-eri ha, ma ruokwa ugbua
omutabeghi nwa obula.

Otu onye gburu enwé marie ya, emesia ara
wee gbaa ya.

Oburu na onye obula egbuo enwé na
Lagwa, ndi 0zo ga akotosi onye ahu ma ha na
onye ahu agaghi adikwa na mma ozo.

Otu nwoke siri enwé, ya na nwanyi
ya di ime esoro rie ya. Emesia,
nwanyi ahu amuta nwa yiri enwé.

Onwere onye biara ebea, iji
egbe ka ogbuo enwé. Mgbe
ogbuchara ya, akpochieya ka
olie ya, dika odinaala siri di.

Onye obula riri enwé,
agaghi ekwuzi okwu nke oma.

Onye obula gburu enwé,
ma obu rie ya, onye ahu ga-
ada oria, ma obu onye 0z0 n'ezi
ya ga ada oria.



LAGWA FOLKLORE

gbe enwé na-agbamgba n’ala, 0 na egosi
na onye agadi di mkpa nime obodo ga-anwu na nso.

Oburu ma enwé atafo mkpuru osisi tufuo ya,
onye obula nwere oria ukwara nwere ike ita ya, oria
ukwara ahu ga adi mma.

Enwé na amata ndi nwe obodo Lagwa. Oburu na
onwere onye amuru na Lagwa noro na ofesi otutu
afg, mgbe onye ahu lotara, enwé ga-amata ya.

Mgbe ana ara ube, enwé na-abia ighoro ndi
goro ego. Umuaka na-ezukota n‘okpuru osisi ube
ahu. Enwé na-aghota ube na elukwara umuntakiri
ndi ahu, dika osiri meere nwanyi Agwa. Umuaka ahu
na- enwekwa anuri. Omume enwé na-eme n'‘oge
ahu Agwa di ndu bukwa otu omume ha di ruo taa.

Otu ilu asi otu a “mgbe mmadu na ele enwé,
ha agaghi ahapu gi ka ijee oru” O na adi anyi
mma ino na ele ha. A na m echeta out m siri na-
ele ha, mgbe ha na agba mgba. E chefuru m ozi
m na-eje, ma ghara irutekwa
ebe m-na eje n'oge.

Enwé bu ezigbo nne puru iche. Ha na-eku umu
ha ndi ntakiri nafo, ma jisie ha ike nkeoma. Oburu
na nne enwé na-ete elu, ma obu na-amafe n'osisi
ndi 0zo, nke ntakiri oku n’afo agaghi ada. Oburu
ma enwé diri nigwe, chota nri, ndi nne ga enye
ndi ntakiri nri ahu ka ha rie. Nke nne agaghi eri ruo
mgbe ndi ntakiri buru uzo rijuo afo.

Oge agha Naijiria na Biafra, ekpughariri Lagwa
nile, ma onweghi onye gburu enwé obula. Oburu
ma onye agha obula achoo igbagbu ha, o gaghi
ahukwa ya anya 0zo.

Enwé na-azukwa ibe ha ozuzu oma. Nke obula
nupuruisi, ha na-achupukwaya na Lagwa.

Enwé juru ibiakwa n’ezi umunna anyi site n'ihe
mere na otutu afo ole gara aga. Otu nwanne anyi
nwoke gburu nwanneya ntakiri. Enwé huru nkea
ma bido ibe akwa. Ha nooro na azu ulo anyi otutu
ubochi. Ha lawakwara ubochi elichara ya. Ma ruo
taa, ha abiabeghi ebeahu ozo.

Onwere oge m huru enwé na azu ulo anyi. Otu
no na-aku ahu osisi, dika o na-eti igba. Ndi
nke 0zo bidoro igba egwu n’usoro uda o
na-aku.

Enwé bu anu na eme ihe ochi,
ituo enwé ihe, oghotaya, 0 ga-
atughachi ya nebe i no.

Mgbe i na-acho iji
nma kpata nkuy, enwé
ga-enyere gi aka, site
n‘igbajitere gi alaka
osisi.

Mgbe obula oku
eletirik doro enwé
obula, enwé ndi 0zo ga-
agbaya gburugburu ruo

mgbe onwetara onwe ya,
ma obu ha ebupu ya ebe
ahu ma chereya ka onweta
onwe ya.



Enwé nwere ako di egwu. N'oge mbuy, ihe
nooro na Lagwa bu igwe ana-agbaagba, na
mkpuru ogbatumtum ole na ole. Ma ugbu
a, otutu ugbo ala di iche iche no. Enwé
ga-eguzoro n'isi uzo korota, ma lezie
anya aka nri na aka ekpe, tupu ha ana
gafere n'uzo.

Enwé na agbamgba dika usoro
ebiri ha siri di. Ndi okenye na ano
onodu ndi ntuziaka. Ndi nke nne na
ndi obere ga na-akuru ha aka. Nke
emeriri emeri ga-ahapu ogige mgba
ka onye 0zo bia maa nke nwetara
mmeri aka.

Enwé akuzirila m ihe mmuta di egwu.
Mkpuru ubochi abuo anaghi agafe ma mu
ejighi mkpuru otu osisi m matara na-aru
oru n‘ahum. Mkpuru osisi a na-agwo oria. A
matara m nke a site n’'ile enwé ndi a ka ha na ata
mkpuru osisi nke a. Otu ubochi asiri m, “O dimma,
ka m nwalee ya detu ya onu. Mgbe m richara ya,
a hutara m oru mkpuru osisi a na-aru nahum.’

Chi enwé nyere ha ako di egwu dikwa ka o di
na mmadu. Ufodu n'ime ha na-eche echiche karia
ufodu mmadu. Lekwa - o! Ahubedi m enwé ara na-
agba, kama ana m ahu mmadu ara na agba.

Site n‘agwa enwé, anyi amutala otutu ihe
banyere ihunanya n’'ihi ha anaghi aluso onwe ha
ogu. Obughi nani site na mmadu ka anyi si amuta
ihe, kama site na ndu umuanuma. | ga-ahu ufodu
ndi nwoke ka ha na-aku nwanyi ha ihe. Ma igaghi
ahu enwé ka ha na-aku nwanyi ha ihe.

Otu mgbe, mu na otu enyi m soro gaa n’ulo oriri
na nkwari no n'obodo 0zo. Enyi m ahu agwa onye
na-ere nri ka owetere anyi anu ohia. Onye na-ere
nri eweta anu n'efere ekwuchiri ekwuchi dosa ya
na mmanya bekee na tebulu. Mu ajuo ya si: “Enyi

M we bilite site ebe ahu puo.

m kedu udi anu di nke a?” Ya azaa m si: “Enwé.”

Enwé na abiakari ubochi obula maka inu
mmanya ngwo. Ya huo mmaya ngwo ya anuchapu
ya. Ma otu ubochi, di ngwo siri ha onya. Mgbe otu
enweé riri elu ngwo ahu, onya ejide ya n'ukwu. Enwé
ahu esi n'elu daa n’ala. Ma onya ahu ka jikwa ya
n‘'ukwu. Enwé ebewe akwa bekwasi akwa n'elu akwa.
Enwé ndi 0zo akpukota ma gbaa ya gburugbury,
ma chekwaa ya. Ufodu enwé gakwara na-awu n'elu
onya ahu. Ha malie n'onya, ha awutuo. Ha megidere
nke a tutu onya ahaa enwé, enwé enwere onwe
ya. Ha nile nyere aka, buru enwé ahu bido leziwe
ya anya.

